
ULLOQ 02.05.2025 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Sermiligaami aalisakkanik tunitsivimmik naalakkersuisooqatigiit sanaartornissaanik 

pilersaaruteqarpat? 

a. Sermiligaami aalisakkanik tunitsivissamik pilersitsiniartoqassappat 

Osmosanlæg (Tarajuujaatit) pilersinniarneqarnerlutik? 

 

2. Sermiligaami aalisakkanik tunitsivissaq aallartinneqarpat Nukissiorfik 

allileriffigineqarniarpa? 

 

3. Sermiligaami Illu sullivimmi puisit amiinik qattaavimmik pilersitsisoqalerpa? 

 

4. Sermiligaami aalisartut illumik neqitsersuiffimmik pilersitsiffiginiarneqarnerput? 

 

5. Qulaani apeqqutigineqartut pilersaarutaasimappata, sumut suliat killippat? 

 

(Inatsisartunut ilaasortaq Gerth Mikaelsen, Naleraq) 

 

 

Tunngavilersuutit: 

Ukioq manna qineqqusaarnermi Sermiligaamiillunga paasivara suli Sermiligaarmiut 

aalisakkanut tunitsivimmik peqalersimanngitsut. Sermiligaaq qaleraleqarfiuvoq. Ukiuni 

kingullerni Sermiligaap Kuummiullu sikusarnera allanngorartunngorsimavoq. 

Uloriarsinikuuvoq, siku ilaatigut saattuaqqamik sikusalersimavoq. Kiisalu ukiuni kingullerni 

Sermiligaarmiut ukioraangat isaatitsiunnaartarput, tunitsiveqanngimmat.  

 

Aalisartut amerlasuut Poca 600-mik angallateqarput. Kiisalu pisinnaasut qimmeqarlutik. 

Siornatigutuut sikussaarnerata kingunerisaanik tunisiartornissaq kinguariaataasimaqaaq. 

Sermiligaarmiut tunitsiviliisoqarnissaanik assut noqqaapput. Utaqqiinarusunngillat. 

Namminneq pilersorusuttuupput. Taamaammat apeqquteqaqqusinikuupput, qaqugu 

qineqqusaarutaajuartoq tunitsivik pilersinniarneqarnersoq. 

 

Suliamik ingerlasoqarpat pappilissat tamaasa pissarsiarerusunnassapput, suliaq 

uniinannginniassammat. 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Nutserinermi paatsuungasoqassatillugu kalaallisut allassimasoq 

aallaavigineqassaaq. 


